
డలినీలకుటిలకుంతలుఁ డంచితస్మిత

లలితకపోలమండలుఁ డనేక

హారకుండలకంకణాంగదమణిముద్రి

కాదిభూషణభూషితాంగుఁ డమల

పీతాంబరుఁ డనల్పబింబఫలాధరుం

డతులితచిరమనోహరవిలాసుఁ



	 





	తే.	
డసమతేజోవిరాజితుఁ డఖిలభువన

మోహనోదారకళ్యాణమూర్తి యొక్క

పురుషసింహంబు ముగురు నల్గురు నిజోప

మానవేషులు తన్ను సమ్మతి భజింప.

	సీ.	
చెమట చిత్తడిఁ జాల జిగి నించు మృగనాభి

బొట్టుతో నలకలు పొత్తుసేయఁ

దెగగల వాలారు తెలికన్నుదమ్ముల

సుడియు చూపుల వింతసొలపు దేర

జిగి ధగద్ధగయను మొగడచన్నులమీద

జిలుగుపయ్యదకొంగు జీరువార

ముత్యాలకమ్మలఁ బురుడించు వెన్నెల

తళుకులు చెక్కుటద్దములఁ బొలయ



	 





	తే.	
నంచనటనలు పచరించు నలసగతులఁ

బసిఁడియందెలు మ్రోయ నివ్వసుధ మెలఁగు

ఇందిరాదేవి యననొప్పు నింతి యొకతె

యల్లనల్లన తనతోడ నరుగుదేర.

	చ.	
మును బృందావనవీథి గోపవనితల్ మోదంబు సంధిల్లఁగా

వెనువెంటం జనుదేరఁ గేలిగతులన్ వేడ్కన్ వినోదించు కృ

ష్ణుని చందంబునఁ దద్వనాంతరసరస్స్తోమాభిరామాబ్జసం

జనితామోదసుగంధగంధవహసంచారానుషక్తాత్ముఁడై.

	క.	
ఏలాలవంగలతికా

జాలాలింగితకదంబసముదయసుమనో

